
Маќола ба масъалаи даврабандии адабиёти тољикї дар замони нав тахсис ёфтааст. 
Муаллифон тамоми маводи марбут ба ин масъаларо ба доираи тањќиќ кашида, дастовард ва 
наќси даврабандињои замони муосирро баррасї намудаанд. Дар маќола диду фањмиши устод 
С.Айнї, адабиётшиносон Х.Мирзозода, И.С.Брагинский, М.Шукуров (М.Шакурї), Х.Шарипова, 
Р.Мусулмонќулов, А.Сайфуллоев, А.Сатторзода, М.Раљабї, Х. Асозода, А.Мањмадаминов, 
А.Набавї, А.Давронов, Љ.Њамроев, И.Бечка, А.Шеърдўст мавриди андеша ќарор гирифтаанд. 
Муаллифон дар поёни маќола пешнињоди худро оид ба даврабандї шарњ дода, дар канори он 
зарурати коркарди нави консепсияи ягонаи арзишдоварии адабиёти бадеиро барои таълифи 
таърихи адабиёти навини тољикї таъкид намудаанд. 
 

Ключевые слова: периодизация, история таджикской литературы, новое время, концепция, 
эстетическое восприятие 

Статья посвящена вопросам периодизации таджикской литературы в новое время. Авторы 
статьи привлекают к анализу все материалы, связанные с этим вопросом, и указывают на 
достоинства и недостатки имеющихся периодизаций. В статье речь идет о точке зрения С.Айни, 
Х.Мирзозода, И.С.Брагинского, М.Шукурова (М.Шакури), Х.Шарифзода, Р.Мусулмонкулова, 
А.Сайфуллаева, А.Сатторзода, М.Раджаби, Х.Асозода, А.Махмадаминова, А.Набави, 
А.Давронова, Дж.Хамроева, А.Шеърдуста, И.Бечки и других исследователей относительно 
данного вопроса. Подытоживая имеющиеся рассуждения, авторы разъясняют принципы своей 
периодизации, а для написания истории новой таджикской литературы предлагают выработать 
не только периодизацию, но и единую концепцию оценки литературных произведений. 

 

Key words: periodization, history of Tajik literature, modern times, concept, aesthetic perception 
The article dwells on the issues beset with periodization of Tajik literature in modern times. The 

authors of the article involve in the analysis all materials related to this issue and point out the advantages 
and disadvantages of the existing periodization. The article deals with the point of view of S. Ayni, H. 
Mirzozoda, I.S. Braginskiy, M. Shukurov (M. Shakuri), H. Sharifzoda, R.Musulmonkulov, A. 
Sayfulloev, A. Sattorzoda, M. Rajabi, H. Asozoda, A.Mahmadaminov, A. Nabavi, A. Davronov, J. 
Khamroev, A. Sherdust, I. Bechka and other researchers on this issue. In summary, the authors explain 
the principles of their periodization, and in order to write the history of new Tajik literature, they propose 
to develop not only periodization, but also a unified concept of evaluation of literary productions.  

Њамаи муњаќќиќоне, ки даст ба корњои бунёдии шинохти адабиёт задаанд, ногузир бо 
масъалаи даврабандии адабиёт рў ба рў омадаанд. Њини тарњрезии барнома ва таълифи 
китобњои таърихи адабиёт ин масъала аввалдараља аст. Њар пажўњишгар вобаста ба фањмиши 
худ ин масъаларо баррасї мекунад. Усул, равиш ва меъёрњои шинохти адабиёт ва таърихи 
адабиёт дар љањон ба тариќи гуногун сурат гирифтааст. Ихтилоф њатто дар миёни 
намояндагони як адабиёт низ љой дорад. Муаллифони китобњои таърихи адабиёт дар асарњои 
худ аз равишњои гуногуни даврабандї истифода намудаанд, ки ноњамгирої ва ихтилофи усулии 
онњоро дар фањмиши адабиёт инъикос менамояд. Вобаста ба ин панљ навъи даврабандї сурат 
гирифтааст, ки иборат аз чунин равишњост: 

Даврабандии адабиёт бар асоси хонадонњои фармонраво; 
Даврабандии адабиёт бар асоси сабќати замон; 
Даврабандии адабиёт бар асоси навъ ё жанр, сабк ва мактабњои адабї; 
Даврабандии адабиёт бар асоси рўйдодњои таърихї, сиёсї ва иљтимої; 
Даврабандии адабиёт бар асоси даврањои оми таърихї (19, с. 172; 20, с. 10). 
Дар адабиётшиносии имрўзи тољик профессор Абдунабї Сатторзода, ки оид ба масъалаи 

даврабандиии адабиёт ва равишњои он зиёд ба андеша рафта, пас аз тањлили амиќи фаъолияти 
адабиётшиносон ва таърихи адабиётнигорон, дастовард ва наќси равишњои кори онон ба 
натиљае расидааст, ки марњалањои адабиёт бо биниши зебоишинохтї, бо диди эстетикии халќ 
вобастаанд ва мањз бар њамин асос даврабандии адабиёт бояд сурат бигирад, то фарќи сифатї 
миёни даврањо яќин гардад. “Маншаи њамаи дигаргунињо дар муњтавои ѓоявї ва шакли бозтоби 
њунарї дар адабиёт, вуљуди тањаввул ва татаввур дар диди эстетикии (биниши њунарии) 
офаришгарони давраи мушаххас, яъне тањаввул ва татаввур дар тарз ва тариќи дарки бадеии 
инсон, љомеа ва табиат ва, ба як сухан, воќеиятњои айнї ва зењнї мебошад” [18,с.12]. 

То имрўз кўшиши зиёди даврабандии адабиёт сурат гирифта, дар адабиёти тољики то замони 
нав ахиран тарњи зерин пешнињод шудааст: 

Адабиёти давраи бостон, арабизабон ва асрњои VIII-IX ё марњалаи аввали ташаккули 
адабиёти тољикї; 

Адабиёти тољикї дар асрњои X ва нимаи аввали асри XI ё марњалаи дувуми ташаккули он; 
Адабиёти тољикї дар нимаи дувуми асри XI ва XII ё давраи имтизољи шеъри хирад ва эњсос; 
Адабиёти тољикї дар асрњои XIII ва XIV ё давраи рушди осори ѓиної ва њиљо; 
Адабиёти тољикї дар асри XV ё давраи Бозгашти адабї; 
Адабиёти тољикї дар охири асрњои миёна ва давраи љадид (асрњои XVI-XIX ва ибтидои асри 

XX) [20,c.23]. 
Чунин ба назар мерасад, ки даврабандии таърихи адабиёт ва наќди адабии замони муосир 

низ аз муњимтарин вазифањои илмї аст. Он бояд ба таври илмї ва усулї сурат гирад. Гарчанде 
зоњиран ба назар мерасад, ки донишмандон дар ин масъала амиќан бањс накардаанд, аммо 
кўшиши таъйини даврабандии наќди адабии замони муосир имрўз љой дорад. Дар осори илмии 
имрўза кўшиши муайян кардани даврањои адабиёт ва наќди адабї ба назар мерасад. 

Нахустин кўшиши даврабандии таърихи адабиёти форсии тољикї дар ањди нав бар асоси 
“ањволи иќтисодї ва иљтимоии њар асру овон” дар тазкираи Садриддин Айнї “Намунаи 
адабиёти тољик” (Маскав, 1926) сурат гирифтааст. Дар як фасли људогонаи китоби профессор 
А. Мањмадаминов “Адабиётшиносї ва худогоњии миллї” (Душанбе, 1998) “масъалаи 
марзбандии таърихи адабиёт дар њамбастагї бо муњимтарин љараёнњои таърихиву адабї” бо 
такя ба кўшишњои С. Айнї дар тазкираи мазкур арзёбї шудааст (ниг.: 7). Аз ин пеш, њарчанд 
дар тазкираи дигар “Намунаи адабиёти Эрон”-и профессор Мирзо Муњсини Иброњимї низ 
ќазияи даврабандї бевосита сурат наёфта, аммо маводи таърихи адабиёт дар он бар асоси 
“пайдарпайии хонаводагии њокимиятњо” тарњрезї шуда будааст.  

Аз дигар даврабандии таърихи адабиёти форсии тољикї кўшишњои адабиётшиносони 
тољикро дар сарсухани китоби “Намунањои адабиёти тољик” (1940) метавон ёд кард, ки дар 
консепсиясозии он сањми С. Айнї ва И. С. Брагинский барљаста аст. Дар китоби мазкур 
адабиёти тољик бо такя ба меъёрњои иљтимої “ба ду давраи асосии тараќќї” људо шудааст: 

“1. Этапи тооктябр – давраи њукмронии муносибатњои феодалї; 
2. Этапи баъд аз октябр – дар бораи мубориза барои барќарор намудани муносибатњои 

сотсиалистї ва ѓалабаи сотсиализм дар Тољикистон” (12, с. XIII). 
Баробари ин њудуди марњалаи тооктябрии адабиёти тољик аз љињати замон ва макон низ 

муайян шудааст. Ин усули даврабандї дар сарсухани нашри русии маљмўа – “Антология 
таджикской поэзии” (Москва, 1951) низ бозгў шудааст. 

Яке аз аввалин адабиётшиносоне, ки ба таври усулї ва људогона ба баррасии ин масъалаи 
хеле муњим пардохтааст, И. С. Брагинский аст ва ў њам дар маќолањои алоњида – «Доир ба 
масъалаи ба даврањо таќсим кардани таърихи адабиёти тољик», «Дар иртибот ба масъалаи 
даврабандии таърихи адабиёти форсї ва тољикї», «Дар бораи њудуди даврабандї дар адабиёти 
Шарќ», «Назаре дар даврабандии адабиёти классикии форсї ва тољикї» (дар њамдастї бо А. Н. 
Болдырев) ва њам дар китоби «Очерки из истории таджикской литературы» оид ба марњалањои 
адабиёти замони шўравї низ изњори назар намудааст [5, с. 437]. Дар ин китоб ў се давраи асосии 

инкишофи адабиёти шўравиро ном гирифтааст: тодавраиљангї (1929-1941), давраи љанг (1941-
1945) ва баъдиљангї – 1945 то имрўз (замони чопи китоб дар назар аст – 1956).  

Дар китоби «Очерки таърихи адабиёти советии тољик» (1956-1957), чунонки аз муќаддима 
бармеояд, таќсимот аз рўи принсипи даврабандии таърихи халќи тољик ба мушоњида омад:  

Адабиёти советии тољик дар давраи ѓалабаи Револютсияи Кабири Сотсиалистии Октябр ва 
устувор гардидани њокимияти Советї дар Тољикистон (1917-1929); 

Адабиёти советии тољик дар солњои панљсолањои пеш аз љанг (1930-1941); 
Адабиёти советии тољик дар солњои Љанги Бузурги Ватанї (1941-1945); 
Адабиёти советии тољик дар даврањои пас аз љанг (13-I, с. 31). 
Таќсимот аз рўи воќеањои сиёсиву иљтимоии таърихи љомеа, замон ва тибќи даврабандии 

адабиёти советї таќрибан дар њамаи китобњои таърихи адабиёти советии тољик ба њам монанд 
сурат гирифта буд. 

Аз диди мо кўшиши дигари даврабандии адабиёти тољик солњои 60-70-уми садаи бист бо 
китоби шашљилдаи «Таърихи адабиёти советии тољик. Инкишофи жанрњо» ба миён омадааст. 
Њарчанд, чуноне аз унвони пажўњиши дастљамъии олимон бармеояд, дар мавриди адабиёти 
шўравии тољик тањќиќ аввалин маротиба аз рўи инкишофи жанр ва мавзўъ сурат ёфта ва дар 
«Таърихи адабиёти советии тољик» «тадќиќи илмї аз рўйи жанрњои људогона» ба анљом 
расидааст, аммо боз њам «дар доираи њар яке аз даврањои инкишофи адабї сурат гирифт»-ааст 
[17, с.7]. Инчунин матлаби муњим дар маќолаи назариясози маъруфи таърихи адабиёти нав 

Муњаммадљон Шукуров «Якумин «Таърихи адабиёти советии тољик» [24, с.15] низ хеле равшан 

тафсир шудааст: «Чаро лозим омад, ки таърихи адабиёт ба воситаи аз назар гузаронидани 
инкишофи жанрњои алоњида ба вуљуд оварда шавад? Ин зарурат аз махсусияти инкишофи 
таърихии адабиёти тољик пеш омад», – навиштааст номбурда. Бояд ин нуктаро низ афзуд, ки 
дар чунин таљрибаи адабиётшиносии тољик методологияи тањќиќ ва дастоварди назарраси 
назарии адабиётшиносии русї манбаи муњим будааст. Дар натиља тарњи хоси даврабандии 
таърихи адабиёти замони нав дар чањор љилди нашршудаи ин асар чунин шакл ёфтааст: 

Љилди 1 – Назму насри солњои 20-ум; 
Љилди 2 – Насри солњои 30-юм; 
Љилди 4 – Насри солњои 1945-1974; 
Љилди 6 – Адабиёти бачагона. 
(ду љилди асар – 3 ва 5 ба нашр нарасидаанд). 
Яке аз ибтикороти љолиби таваљљуњи адабиётшиносони тољик дар солњои 80-уми садаи бист 

падид овардани тарњи нави таърихи адабиёти тољик дар дањ љилд будааст, ки бояд чањор љилди 
он (љилдњои 7-10) бо фарорафти даврањои адабї ба адабиёти ањди шўравии тољик ихтисос 
меёфт. Ба андешаи М. Шакурї, навназарї ва биниши тозаи танќидї сабаби аз чоп бозмондани 
«Таърихи адабиёти тољик» (љилдњои 7-10) ва китоби дуљилдаи «Таърихи адабиёти шўравии 
тољикї» дар њамкорї бо олимони Институти адабиёти љањонии ба номи Горкий гардид, зеро 
дар љомеа зарурати нигоњи нав ба таърихи адабиёт ба вуљуд омад. Ў комилан дуруст 
мешуморад, ки зимни таълифи аксари асарњои таърихи адабиёти замони шўравї 
«адабиётшиносї дар банди идеологияву психологияи овони фармонфармоиву зўроварї ва 

касодї буд» [21,c.12]. 
Дарки амиќи чунин амр бархе муњаќќиќонро барои баррасии нави даврабандии адабї берун 

аз чунин ќолаб њам рањнамун шудааст. Аз аввалин муњаќќиќоне, ки баъди бозсозї дар аввали 
солњои 90-уми садаи гузашта махсусан оид ба даврабандии адабиёти муосири тољик изњори 
назар намудааст, адабиётшиноси варзида Рањим Мусулмонќулов буд, ки дар маќолаи 
«Марњалањои адабиёти навини тољик», аввалан, даврањои адабиёти шўравии тољик ва наќди 
адабии онро дар асарњои муаллифони китобњои таърихи адабиёт дар маљмўъ ба чунин сурат 
овардааст: 

Солњои 1920-1929 – марњалаи сохтмони Љумњурии Шўравии сўсиёлистии Тољикистон 
Солњои 1930-1940 – марњалаи сохтмони сотсиализм дар Иттињоди Шўравї; давраи «ѓалабаи 

пурраи сотсиализм дар мамлакат». 

Солњои 1941-1945 – солњои Љанги бузурги Ватанї. 
Солњои 1945-1960 – давраи барќарор кардани хољагии халќ; давраи «ѓалабаи ќатъии 

сотсиализм дар мамлакат». 
Солњои 1960-1985 – марњалаи «сотсиализми мутараќќї,ки њоло давраи рукуд» ва карахтї 

номида мешавад. 
Аз Анљумани ХХУ11 њизби коммунисти Иттињоди Шўравї ин тараф – марњалаи бозсозї [9, 

с. 6].  
Бунёди ин даврабандї, чї хеле ки ба мушоњида мерасад, бар тарњи он даврабандие аст, ки 

дар китоби «Очерки таърихи адабиёти советии тољик» ба миён омада буд.  
Ин донишманд он замон бо таќозои бозсозї ва таљдиди назар ба масъалањои њалталаби 

адабиётшиносї оид ба аслу моњият ва љавњари «даврабандии адабиёти навини тољик» – ин 
муаммои мубрами тањќиќї низ ба изњори назар пардохта, дар натиљаи баррасии иљмолии 
адабиёти ањди нав, бозгўи кўшишњои ќолабшикании адибон як навъ даврабандии навинеро 
иборат аз чањор марњала пешнињод карда буд: 

Солњои 1900-1920 – марњалаи гузориши тањкурсии адабиёти навин; 
Солњои 1920-охири солњои 50-ум – марњалаи тањаввули адабиёти реалистии тољик; 
Солњои охири 50-ум то нимаи солњои 80-ум; 
Аз нимаи солњои 80-ум ин тараф – марњалаи рушди адабиёти њаќиќии њаётї [9, с. 6]. 
Чунин даврабандї «аз рўйи марњалањои сиёсиву иљтимоии таърихи љомеаи мо сурат баста», 

муњаќќиќ ба он назар аст, ки шояд марњалањои севуму чорум бо сабаби љиддї набудани 
мушаххасоташон як марњала пиндошта шаванд. Муњимтарин ибтикоре, ки Р. Мусулмонќулов 
низ ба миён нињодааст, ба даврабандии адабиёти ин давра шомил кардани «адабиёти то 
инќилоби халќии Бухоро» низ буд, ки «заминаи бевоситаи адабиёти советии тољик дониста 
шудааст» [9, с. 6].  

Ин андеша дар маќолаи адабиётшиноси варзида Худої Шарифов барои љилди аввали 
«Энсиклопедияи адабиёт ва санъати тољик» (1988) низ љойгоњи хосе дорад, ки оѓози давраи нави 
рушди адабиёти ањди нав нимаи дувуми асри Х1Х ва ибтидои асри ХХ нишон дода шудааст [22, 

с. 85]. Дар робита ба ин нуктаи муњим аз як интиќоди барњаќу љолиби диќќати профессор 

Атахон Сайфуллоев метавон ёдовар шуд, ки китоби «Таърихи адабиёти советии тољик. 
Инкишофи жанрњо»-ро ба хотири сарфи назар кардани «адабиёти маорифпарварї чун яке аз 
сарчашмањои пайдоиш ва ташаккули адабиёти муосири тољик» интиќод кардааст. Ин дар 
њолест, ки муаллифи бахши насри ин китоб худи номбурда мањсуб мешуд: «Њатто эљодиёти С. 
Айнї то инќилоби октябр мавриди баррасї ќарор нагирифтааст, чї љойи гап оид ба осори 
дигар адибоне, ки дар љадидї бадном шуда буданд» [16, с. 117].  

Дар рисолаи адабиётшинос ва мунаќќид Маъруф Раљабї «Таърихи танќид ва 
адабиётшиносї» (1997) њаллу фасли ин ќазия бевосита сурат нагирифта бошад њам, кўшиши 
арзёбии вежањои даврањои гуногуни таърихи адабиётшиносї ва танќиди адабии тољикї дар 
фосилаи солњои 1920-1954, яъне зиёда аз се дањсолаи нимаи аввали ќарни ХХ равшан ба назар 
мерасад: 1920-1929; 1930-1937; 1938-1945; 1946-1954. Маълум аст, ки ин адабиётшинос дар 
бозгўи чанд давраи таърихи танќид хеле бо љузъиёт наздик омаданї шудааст (ниг.: 15). 

Адабиётшиносон Абдухолиќ Набавї ва Абдувалї Давронов низ аз иќдоми даврабандї пай 
гирифта, дар маќолаи «Аз таърихи тањаввули наќди адабии тољик» (2003) тамоми раванди 
наќди адабии тољикро аз солњои 20-80-ум то ба имрўз ба се марњалаи куллї таќсим кардаанд:  

Аз оѓози солњои 20-ум то аввали солњои 50-ум;  
Солњои 60-80-ум;  

Аз соли 1985 ба ин љониб – марњалаи сифатан тоза ва эњёи дигарбора дар таърихи наќд [11, с. 

64]. 
Чи хеле ки равшан мешавад, ин даврабандии адабї ба марњаласозии Р. Мусулмонќулов 

шабоњати наздик дорад. Тафовут танњо дар он аст, ки ин донишмандон марњалаи аввали 
даврабандии Р. Мусулмонќуловро сарфи назар кардаанд.  

Аз сабаби он ки вазъи наќди адабї ва адабиёти замони шўравї бештар ба масъалањои 
иљтимої ва чорабинињои сиёсии ваќт вобаста буд, ќариб тамоми муњаќќиќон даврабандиро ба 
асоси фањмиши нисбатан воќеии моњияти дигаргунињо дар наќди адабї ба њисоб овардаанд. 
Дар чашмандози онњо наќди адабии солњои 20-30, 30-40, 40-50, 60-80-уми садаи бист вежагии 
љолиб дорад.  

Даврабандии адабии давраи нав дар китоби профессор Худойназар Асозода «Адабиёти 
тољик дар садаи ХХ» (Душанбе, 1999) низ ба аслу сиришти эљодї ва моњияти рўйдодњои адабии 
ин давра нисбатан созгор аст. Тибќи он адабиёти навини тољик аз оѓоз то имрўз ба се давраи 
куллии мушаххас таќсим шудааст: 

Адабиёти поёни ќарни Х1Х ва ибтидои асри ХХ; 
Марњалањои инкишофи адабиёти шўравии форсии тољикї, ки аз ду зердавра иборат аст: 

солњои 1924-1960; адабиёти солњои 60-80-ум; 
Марњалаи рушди адабиёти њаќиќии мардумї (ниг.: 2). 
Дар такмилаи китоби «Адабиёти тољик дар садаи ХХ» – «Таърихи адабиёти тољик» (2014) 

профессор Х. Асозода бо такя ба навиштаи М. Шакурї, ки «дар ќарни бист адабиёт аз беху 
реша дигар шуд» [21, с.399], бо назардошти таѓйироти адабиёт ва «мавзўи адабї ба эътибори 

умумият: ватан, миллат, дин ва маориф» се марњалаи адабиёти тољикро чунин ном додааст:  
1. Адабиёти маорифпарварї ва љадидия, ки дар поёни ќарни Х1Х оѓоз гирифта, то солњои 

бистуми ќарни ХХ идома ёфтааст.  
2.Адабиёти шўравї – нимаи дувуми солњои 20-ум то поёни солњои 80-уми карни ХХ.  
3. Адабиёти давраи истиќлол – ибтидои солњои 90-уми ќарни ХХ то дањ-понздањ соли ќарни 

ХХ1. 
Профессор Х. Асозода бар иловаи ин се давра таъкид кардааст, ки адабиёти давраи шўравии 

тољик бо назардошти моњияти он ба ду давра људо мешавад:  
1. Аз нимаи дувуми солњои 20-ум то нимаи солњои 50-ум;  
2. Аз нимаи дувуми солњои 50-ум то поёни солњои 80-ум (ниг.: 3). 
Чунон ки ба мушоњида мерасад, андешаву назари пажўњанда дар мавриди даврабандии 

адабиёт аз охири солњои 90-ум то нашри китоби дувум такмил ёфта, даврабандї њамон боќї 
монда, аммо номи даврањо мушаххастар ва сањењтар ифода ёфтаанд. Лекин дар мундариљаи 
китоби дувум дар фаслњои севуму чањорум назм ва насри солњои 60-90-ум љой ёфта, ба фасли 
панљум адабиёти тољикии давраи истиќлол (1991-2012) ворид шудааст. Њамин тавр, маълум 
мегардад, ки махсусияти солњои 90-уми садаи гузашта ду маротиба – њам дар фасли чањорум ва 
њам дар фасли панљум такрор шудааст.  

Соли 1390 / 2012 њиљрї китоби донишманди маъруфи эронї Алиасѓари Шеърдўст «Таърихи 
адабиёти навини Тољикистон» интишор ёфт, ки як навъ идомаи китоби аввали ў «Чашмандози 
шеъри имрўзи тољик» (Душанбе: Адиб, 1997) мебошад. Дар ин китоб бо он ки масъалаи 
даврабандї дар миён нест, таќсими мавод ба бахшњо гувоњи он аст, ки муаллиф се давраи 
адабиёти навини тољик – маорифпарварї, љунбиши љадидия ва адабиёти шўравиро махсус људо 
кардааст. Дар ин миён адабиёти шўравии тољик боз ба њафт давра таќсимбандї мешавад: 
Давраи аввал: 1917-1929; давраи дувум: 1929-1941; давраи севум: 1941-1945; давраи чорум: 1945-
1956; давраи панљум: 1956-1985; давраи шашум: 1985-1991; давраи њафтум: 1991 –то имрўз. 

Маълум мешавад, ки муаллиф марњалаи њафтумро низ ба адабиёти шўравї шомил кардааст. 
Аммо ин марњала аз назари вазъи сиёсиву иљтимої, аз назари диди зебоишиносї ва аз назари 
мавзуъву мундариљаи адабиёт аз даврањои дигар куллан тафовут дорад. Бинобар ин онро чун 
оѓози марњалаи нав пазируфтан сањењтар аст. Аз тарафи дигар дар даврабандии А. Шеърдўст 
њамон биниш ва усули замонбандии шўравї бар асоси меъёрњои ваќт боќї мондааст.  

Адабиётшинос Љумъа Њамроев дар «Таърихи танќиди адабї» ном китоб (Душанбе, 2006) 
наќди нави тољикро ба 1) наќди маорифпарварон – нимаи дувуми садаи Х1Х, 2) марњалаи 
љадидия – солњои 1900-1926, 3) марњалаи пролеткульт – инкори мерос ва суннатњо – солњои 1926-
охири солњои 50-уми садаи бист, наќди даврони бозгашт ва бозёфт (аз охири солњои 50-ум то 
солњои 80-уми садаи бист то ба имрўз) таќсим кардааст. Дар китоби «Таърихи адабиёти навини 
тољик» (2015) низ муаллиф њамин марњалабандиро пай гирифта, давраи аввалро адабиёти 
маорифпарварї, марњалаи дувумро даврони инкори суннатњо ва мерос, марњалаи севумро 
даврони бозгашт ва эњё (аз охирњои солњои 50-ум ба баъд) номидааст. Чунонки мебинем, 
марњалаи дувум, ки аз нимаи дувуми солњои 20-ум то охири солњои 50-ум идома кардааст, 
даврони инкори суннатњо ва мерос ном гирифтааст, ки таќрибан сї солро фаро мегирад. Аммо 
бо як назари иљмолї ба муњтавои китоб оё мо воќеан далеле дар ихтиёр дорем, ки Садриддин 
Айнї, Муњаммадљони Рањимї, Рањим Љалилро инкоргари суннат ва мерос гўем ва Сотим 
Улуѓзодаву Љалол Икромиро адибони давраи бозгашт ва эњё номем? Кадом консепсия ва 
принсипу равишњое њастанд, ки бо такя ба онњо чунин таќсимбандї имкон дорад? 

Аз муњаќќиќони Ѓарб Иржи Бечка низ зимни таълифи «Адабиёти форсї дар Тољикистон (Аз 
Рўдакї то Бедил ва аз Бедил то асри њозир» (1372/1994) ногузир бо масъалаи даврабандии 
адабиёт рў ба рў омадааст. Дар бахши аввали китоб адабиёти тољикро то замони инќилоби 

октябр, дар бахши дувум – Адабиёти шўравии тољик аз солњои 1920 то 1985 ва дар бахши севум 
– Адабиёти муосири тољик (солњои 1960-1985 ва пас аз соли 1985)-ро муаррифї кардааст. 
Мутаассифона, китоб хеле иштибоњ дорад ва масоили зиёди бањсталабе (аз љумла дар масъалаи 
даврабандї) дар он ба чашм мерасанд.  

Ба њамин тариќ, чунин кўшишњо барои таъйини марњалањои комили даврабандии таърихи 
адабиёт ва наќди адабї мусоидат хоњанд кард. Њаќ бар љониби он муњаќќиќоне аст, ки 
махсусияти марњалањои мухталифи адабиётро ба чигунагии бозљустњои адабї ва зебоишинохтї 
дар робита бо њаёти сиёсиву иљтимоии замон вобаста донистаанд. Воќеан њам махсусият, 
таърих ва назарияи таърихи адабиёт ва наќди ќарни бист бо назардошти вежагии фикрии 
марњалањои гуногуни афкори иљтимоии миллати тољик дар замони нав бояд мутолиа ва баррасї 
гардад.  

Махсусияти адабиёт ва наќди адабии њар давраро љузъ-љузъ ва ба таври људогона баррасї 
кардан зарур ва муњим аст. Зеро дар фањмиши пањлўњои мухталиф – моњияти воќеї ва ё лоаќал 
ба воќеият наздики рўйдодњои он даврон як консепсияи муайян ва мушаххас нест. Табиист, ки 
дар ин љода назарњо мухталиф аст, гарчанде њамин роњи мухталифии назарњо моро ба шинохти 
њаќиќии моњияти он рўйдодњо наздик мебарад. Коркарди чунин як консепсияи фањмиши нав ва 
бањогузорї ба адабиёт аз вазифањои аввалдараљаи адабиётшиносон дар шароити имрўз аст. Дар 
сурати фаро гирифтани пањлўњои мухталифи ин масъала ва баррасии њамаљонибаи сайри 
тањаввули наќд имкон фароњам меояд, ки таърихи љомеи адабиёти замони нав ва наќди адабии 
муосир ба вуљуд оварда шавад. Ин кори муњимми дастљамъї аст. Алњол чунин таърих ба миён 
наомада, танњо кўшишњое дар ин замина сурат гирифтааст. Ба њамин иллат дар китобњои 
таърихи адабиёти навин дар бањодињї ба адабиёт ва муайян кардани наќши адибон дар 
пешрафти адабиёт ноњамгунї ва ихтилофи назар љой дорад, ки ин масъала дар робита бо 
даврабандї бояд баррасї гардад. 

Ба андешаи мо, таърихи адабиёти навини тољикро ба чунин даврањо људо кардан мувофиќи 
матлаб аст: 

1. Адабиёти давраи маорифпарварї ва љадидї, ки аз замони фаъолияти Ањмад махдуми Дониш 
шуруъ мешавад ва то марњалаи љадидкушї мерасад. Ин марњалаи кўшиш барои рањонидани 
мардум аз нодониву ситам мебошад. Махсусияти ин давра – бозгўи фаќру нодонї, бесаводиву 
аќибмодагии маънавиву иљтимої, танќиди шадиди вазъи нобасомони аморат ва талош ба 
бедории фарњангї аз роњи ормонњои маорифпарварї аст. Дар ин давра бозљустњои адабї ва 
наќќодиро cаъйу талош ба худшиносї, таълиму тарбияи миллї ва тарѓиби шукуфоии маънавии 
ањли љомеа, тарѓиби мактабу маорифи миллї бо такя ба андўхтањои таърихии гузаштагон 
ташкил медињад. Маорифпарварї падидаи муњими иљтимоиву фарњангї буда, рўйдодњои 
дигари замони нав ва навгароии љомеа аз бисёр љињат решаву асл дар ин нањзат доранд. 
Мусалламан, дар пажўњишњои олимони шўравї равияи маорифпарварї аз њаракати љадидї 
људо ба тањќиќ расида, љунбиши охир дар муќобили маорифпарварї ба сифати љараёни 
мардумситез дар таърихи тољикон баррасї ва арзёбї шудааст (И. С. Брагинский, Б. Ѓафуров, З. 
Ш. Раљабов ва диг.).  

Профессор Х. Мирзозода дар муќобили назарияњои расмии манфии замон ба моњияту 
љавњари љадидия њамеша ба сифати як афкори комилан тозаи ислоњотгаро ва падидаи нави 
бунёдгарои ибтидои ќарни бист руљуъ кардааст. 

Имрўз дар илми таърих, фалсафа ва бештар адабиётшиносї кўшиши нави шинохти љойгоњи 
љадидия ба сифати идомадињандаи фаъолияти маорифпарварї ба харљ рафта ва дар ин замина 
китобу маќолоте низ ба табъ расидаанд – дар адабиётшиносї М. Шакурї, М. Раљабї, М. 
Абдулло, М. Имомов, дар фалсафа F. Ашўров, И. Шарипов, дар илми таърихнигорї Н. 
Fаффоров ва дигарон). Љадидњо ва афкори љадидї дар даврони аввали шўравї аз миёнањои 
солњои 20-уми садаи бист сар карда саркўб шудаанд. 

Замони зуњури наќди маорифпарварї ва љадидї дањсолаи охири садаи Х1Х ва ду дањаи 
аввали садаи ХХ бист аст, ки матолиби он дар осори адабиву илмї ва таърихии 
маорифпарварон, љадидон, муаррихон, тазкиранигорон, осори матбуоти нави тољик ва ѓайра 
сабт шудаанд. 

2. Адабиёти давраи шўравї, ки ба ду марњала људо мешавад: 
а) Адабиёти давраи пирўзии ѓояњои атеистї, моддигарої ва асолатзудоии љомеаи шўравї, ки 

аз нимаи дувуми солњои 20-ум оѓоз ёфта, то миёнањои солњои 50-уми ќарни бист идома дошт. 
Дар ин марњалаи таърих «адабиёти шаклан миллї ва мазмунан сотсиалистї» дар доираи 

низоми реализми сотсиалистї арзи вуљуд кард ва баробари асарњои ќолабї ва камранг асарњое 

низ ба миён омаданд, ки дар онњо моњияти инсони замон ва худшиносии иљтимоии 
мењнаткашон љойгоњ ба даст оварданд. Дар адабиёти ин давра тавсифи набардњои инќилобї, 
мубориза барои њаёти нав, саркўб кардани душманони синфї – боён, заминдорон, танќид ва 
саркўб кардани њаракати босмачигарї, ташвиќу тарѓиби инќилоб, ѓояњои њукумати шўравї, 
масоили маорифу мактаби нав, озодии занон, мубориза бар зидди дин, љанг бар фашизм, вазъи 
аќибгоњ, барќароркунии харобии љанг, тарѓиб барои њимояи ватан аз душманон, таърифу 
тавсифи музаффарияти шўравиён, ситоиши њизби яккањукмрони коммунистї, накўдошти 
сохтмонњои азим ва нерўманди шўравї ба масъалаи дараљаи аввал табдил ёфтанд.  

б) Адабиёти давраи љустуљўи нисбии асолат ва арзишњои милливу инсонї, ки ба тадбири 
сиёсии сарвари ваќти шўравї Н. С. Хрущев – нарм шудани фазои иљтимоиву фарњангии нимаи 
дувуми солњои 50-уми садаи бист иртибот дорад. 

Ин давраи хосро ањли тањќиќ «марњалаи љањиш аз ќолаби камранги адабї» ба шеваи рангини 
баён, аз нав рўй овардан ба арзишњову асолат, рўйкард ба таърихии гузашта ва арзишњои 
маънавї дар ќолаби сиёсати замон, таваљљуњи нисбатан муътадил ба мероси адабиву илмии 
гузашта, муаммои инсоншиносї, шинохти рўњиву равонии инсон, сар даровардан ба олами 
маънавии ќањрамон ва ѓайра мањсуб кардаанд.  

3. Адабиёти давраи Истиќлол ва бозшинохти арзишњои миллї, таърихї ва фарњангї, ки аз 
миёнањои солњои 80-уми садаи бист бо оѓози падидаи бозсозї ва ошкорбаёнии шўравї дар 
матбуоту адабиёти тољик шурўъ мешавад ва сипас бо марњалаи истиќлолї – марњалаи комилан 
дигари шинохти арзишњои таърихї, фарњангї ва адабї мањкам пайванд ёфта ва то имрўз идома 
дорад. Ин марњалаи нави худшиносии миллї, расидан ба истиќлоли давлатї, таљдиди назар ба 
њаёти давраи шўравї, шинохти дигарбораи њаёт, арзишњои таърихї ва миллї, рўй овардан ба 
муќаддасоти милливу таърихї ва мазњабии гузашта, љустуљўи тамоман нави дунёи маънавии 
инсон, таваљљўњи бесобиќа ба таърихи амиќтари тољикон – шинохти арзишњои тамаддуни 
сомониву ориёї ва ѓайра аст. 

Албатта, дар чунин даврабандї навъе њамназарї бо марњалабандии адабиётшиноси зиндаёд 
Худойназар Асозода эњсос мешавад, аммо, аз назари мо, матолиби китоби «Таърихи адабиёти 
тољик» мутобиќ ба ин даврабандї нест ва дар он кори амалї аз назария андак тафовут пайдо 
кардааст. Њарчанд ќобили эътироф ва тањсин аст, ки чунин асари муњим намоёнгари ибтикор 
дар ин љода аст, ваќти он омадааст, ки муњтавои китоби «Таърихи адабиёти навини тољик» 
мутобиќ ба даврабандї ва консепсияи ягонаи арзишдоварї сурат бигирад. Албатта, дар њар 
давра идомаи давраи пешин ва ё тамоюлњову љараёнњои мутафовите ба назар мерасанд, ки 
имкон дорад дар зерфаслњо баррасї гарданд, аммо, ин нукта усулан дар назар бошад, ки 
матолиби асосї дар доираи масоили мењварї ва љустуљўњои эљодиву зебоишинохтї ва њунарї 
бояд инъикос ёбанд…  

